
Expediente. N© RSCTG 104/2020

ASUNTO: Resolucién da Comision da Transparencia de Galicia na reclamacién presentada
ao amparo da disposicion adicional quinta da Lei 1/2016, do 18 de xaneiro, de transparencia
e bo goberno

Vista a reclamacion presentada por_ mediante escrito do 2 de outubro

de 2020, e considerando os antecedentes e fundamentos xuridicos que se especifican a
continuacion, a Comisién da Transparencia na sesion celebrada o dia 24 de novembro de 2020,
adopta a seguinte resolucion:

ANTECEDENTES

Primeiro._presentou, mediante escrito con entrada no rexistro do

Valedor do Pobo o 2 de outubro de 2020 , unha reclamacién ao amparo do disposto na
disposicion adicional quinta da Lei 1/2016, do 18 de xaneiro, de transparencia e bo goberno,
contra a non recibiu resposta a sua solicitude desestimacién por silencio administrativo da sta
solicitude de acceso & informacién ante o Concello de Ferrol, referente ao proceso selectivo
do Concello de Ferrol, convocado polo anuncio publicado no Boletin Oficial da Provincia n2 62
(1/4/2019), para a seleccion dun/ha funcionario/a interino, grupo A, subgrupo A1, Escala de
Administracién Especial, subescala Técnica Superior, denominacién Técnico/a de Cultura.

O reclamante indicaba que non recibiu resposta a sta solicitude.
O escrito vifia acompafiado de copia da solicitude presentada e do seu DNI.
Segundo. Con data do 13 de outubro de 2020 déuselle traslado da documentacién achegada

polo reclamante Concello de Ferrol para que, en cumprimento da normativa de transparencia,
achegase informe e copia completa e ordenada do expediente.

Terceiro. Con data do 6 de novembro de 2020, o Concello de Ferrol contesta a peticién
remitindo o informe e o expediente instruido.

Neste informe, en resumo, indicase que o Concello convocou unha praza de Técnico de
Cultura e entre decembro de 2019 e febreiro de 2020 procedeuse por parte do Tribunal a
seleccién do funcionario interino, finalizando o proceso o 19 de febreiro do ano 2020. Contra
a resolucién do Tribunal e nomeamento do funcionario non se presentou ningun recurso
administrativo nin xurisdicional, polo tanto, o acto administrativo de nomeamento deveu
firme, o expediente foi enviado ao arquivo correspondente e o Tribunal xa esta disolto.

Informa o Concello que o solicitante non se presentou ao exercicio nin estaba matriculado,
polo que non ten a condicion de interesado. o Concello fai constar que no escrito presentado
non fai ningunha referencia a lei de transparencia polo que este concello esta tramitando a
sua peticidn en base 4s normas do procedemento administrativo comun.

FUNDAMENTOS XURIDICOS
Primeiro. Competencia e normativa

O artigo 24 da Lei 19/2013, do 9 de decembro, de transparencia, acceso a informacién publica
e bo goberno, de caracter basico na sua practica totalidade, establece que contra toda
resolucion expresa ou presunta en materia de acceso a informacion, podera interpoierse
unha reclamacion ante o Consejo de Transparencia y Buen Gobierno, con caracter potestativo
e previa a sUa impugnaciéon en via contencioso-administrativa. Esa mesma lei, na sua
disposicion adicional cuarta, establece que a resolucién da reclamacidn prevista no artigo 24
corresponderd, nos supostos de resolucidns ditadas polas Administraciéns das Comunidades
autéonomas e o seu sector publico, e polas Entidades Locais comprendidas no seu ambito
territorial, ao érgano independente que determinen as Comunidades Auténomas.

O artigo 28 da Lei 1/2016, do 18 de xaneiro, de transparencia e bo goberno, establece que
contra toda resolucién expresa ou presunta en materia de acceso a informacion publica,
podera interpofierse unha reclamacion ante o Valedor do Pobo, correspondendo a Comision
da Transparencia, de acordo co disposto no artigo 33, a resolucién das devanditas
reclamacions.

A disposicion adicional quinta da lei establece que resolver esas reclamacions correspondera,
no suposto de resolucidns ditadas polas entidades locais de Galicia, ao Valedor do Pobo, ao
que se adscribe a Comision da Transparencia, que por tanto é a competente para resolver.

Segundo. Procedemento aplicable

O artigo 28.3 da citada Lei 1/2016 establece que o procedemento de reclamacion axustarase
ao previsto nos paragrafos 2, 3, e 4 do artigo 24 da Lei 19/2013, que establece que as
reclamacidéns contra resolucions en materia de acceso a informacién, que ten caracter
potestativo e previo @ impugnacién en via contencioso-administrativa, axustaran a sua
tramitacion ao disposto na lexislacion de procedemento administrativo comin en materia de
recursos.

Terceiro. Dereito de acceso a informacién publica

A Lei 1/2016, do 18 de xaneiro, recofiece no seu artigo 24 o dereito de todas as persoas a
acceder a informacién publica, entendida esta como os contidos ou documentos, calquera
que sexa o seu formato ou soporte, que consten en poder dalgin dos suxeitos incluidos no
ambito de aplicacidén desta lei e que fosen elaborados ou adquiridos en exercicio das stas
funcions, do mesmo xeito que a definicidon contida no artigo 13 da Lei estatal 19/2013 que ten
caracter basico.

O concepto de informacidn publica e o dereito de acceso @ mesma configuranse de forma
ampla tanto na normativa autondmica como na estatal. Os titulares do dereito son todas as
persoas, sen que o solicitante estea obrigado a motivar a sua solicitude de acceso a
informacion (art. 26.4 Lei 1/2016, do 18 de xaneiro).

O obxecto da Lei 19/2013, é ampliar e reforzar a transparencia da actividade publica e regular
e garantir o dereito de acceso a informacion relativa a aquela actividade (art. 1). No seu
preambulo sinala que a transparencia, o acceso a informacion publica e as normas de bo
goberno deben ser os eixos fundamentais de toda accién politica e s6 cando a accidon dos
responsables publicos sométese a escrutinio, cando os cidadans poden cofiecer como se
toman as decisions que lles afectan, como se manexan os fondos publicos ou baixo que
criterios actdan as nosas institucions podese falar do inicio dun proceso no que os poderes
publicos comezan a responder a unha sociedade que é critica, esixente e que demanda
participacion dos poderes publicos.

Pola stua banda, a Lei galega 1/2016, sinala na sua Exposicién de Motivos que a crecente
esixencia cidada de control publico da actuacién das administracidéns aconsella a aprobacion
dunha norma que supera os anteriores estdandares e que se concreta nun texto legal que
establece esixencias engadidas de transparencia e acceso a informacioén publica.

Cuarto. Prazo para a interposicion do recurso

O artigo 28.3 da Lei 1/2016, establece que o procedemento das reclamaciéns fronte as
resolucions en materia de acceso 4 informacion publica axustarase ao previsto no artigo 24
da Lei 19/2013.

O artigo 24 da Lei 19/2013 establece que fronte a toda resolucion expresa ou presunta en
materia de acceso a informaciéon podera interpofierse unha reclamacién con caracter
potestativo e previo a sua impugnacion na via contencioso-administrativa.

Esta reclamacién interpofierase no prazo dun mes para contar desde o dia seguinte ao da
notificacion do acto impugnado ou desde o dia seguinte a aquel no que se produzan os efectos
do silencio administrativo.

Tal e como establece o Criterio Interpretativo 1/2016, do Consejo de Transparencia y Buen
Gobierno, de acordo con reiterada doutrina xurisprudencial e coas previsidons normativas
contidas nos artigos 122 e 124 da Lei 39/2015, poderanse interpofier recursos de alzada e
reposicion, respectivamente, respecto de resolucidns presuntas en calquera momento fronte
a actos que non sexan expresos.

Dado que segundo consta no expediente remitido, ao interesado non se lle remitiu resolucion
dentro do prazo dun mes dende a sua solicitude, tal e como establece o artigo 27.4 da Lei
1/2016, debe admitirse a reclamacion por estar presentada en prazo.

Quinto.- Analise do expediente

O interesado solicitou acceso a cuestionarios, plantillas de respostas correctas, enunciados e
documento do tribunal cos contidos minimos para puntuar o segundo exercicio dun proceso
selectivo convocado polo Concello. A sua solicitude, segundo remite o interesado, formulaa
nun modelo de solicitude de acceso a informacién publica do propio Concello, polo que non
cabe dubida de que esta presentando unha solicitude ao amparo da normativa en materia de
Transparencia.

O concepto de interesado en materia de transparencia, ten unhas peculiaridades respecto do
concepto de interesado nun procedemento administrativo. De acordo co disposto no artigo
12 da Lei 19/2013, o dereito de acceso a informacion publica recofiécese a todas as persoas,
polo que é suficiente con acreditar a identidade do solicitante (artigo 17.2), non existe obriga
de motivar a solicitude (artigo 17.3) e se o interesado o fai, a motivacidn podera ser tida en
conta cando se dite a resolucién, sen que a ausencia de motivacién, por si soa poida ser causa
de rexeitamento da solicitude.

En todo caso, a Lei 1/2016, amplia ainda mais os dereitos do interesado, pois no artigo 24
equipara o interesado coa cidadania en xeral. O dito artigo reforza o dereito da cidadania ao
establecer que no exercicio do dereito ao acceso a informacién publica, garantiraselle ao
interesado a posibilidade de utilizacion da informacion obtida sen necesidade de autorizacion
previa e sen mais limitacidéns que as derivadas desta ou doutras leis. Por tanto, é irrelevante
que o solicitante de informacion publica tefia ou non relacién coa administracién, coa materia
da que solicita informacién, ou o seu lugar de residencia. O dereito de acceso a informacion
publica non vén determinado polo feito dun interese concreto ou especifico do solicitante,
nin esta condicionada a acreditacion da sua condicién de interesado, debendo calquera
solicitude cuxa materia non estea excluida ou limitada no seu acceso pola normativa vixente,
ser resolta non senso de conceder o acceso a informacién, porque a transparencia implanta
no ordenamento xuridico o dereito da cidadania a solicitar dos seus gobernantes, das suas
Administracions e de calquera entidade que manexe fondos publicos, calquera informacion
publica que xulgue oportuna.

De acordo co disposto no artigo 24 da Lei 1/2016, informacidn publica é calquera contido ou
documento elaborado, neste caso por un tribunal que forma parte da Administracion, para o
exercicio das suas funcions.

Os tribunais de seleccion de empregados publicos, son 6rganos administrativos de caracter
técnico ao servizo da Administraciéon, polo que a informacion que se atope no seu poder, en
concreto os enunciados e as plantillas solicitadas, é informacién publica de acordo co disposto
no citado artigo. O caracter técnico destes drganos non debilita a sia natureza administrativa,
nin os exclie de formar parte da Administracion publica. A referencia legal ao seu
funcionamento segundo criterios de discrecionalidade técnica, reforza a necesidade de
someter a sua actividade e as suas decisidons ao escrutinio publico, pois para o necesario
control desta discrecionalidade e para acreditar o seu exercicio obxectivo e ponderado,
resultan singularmente esixibles a existencia e o acceso a informacién que manexan estes
organos para a toma das suas decisions.

Os documentos de traballo interno, como poderian cualificarse as plantillas de correccién dos
exames ou os contidos minimos que deben incluir a resoluciéon dun suposto practico, non cabe
dubida de que son documentos que tefien relevancia ou interese publico, por canto xogan un
papel crucial para garantir a obxectividade do tribunal, e da sia aplicacién vai depender algo
de tanta relevancia para o interese publico como é a seleccion das persoas candidatas a un
emprego publico.

O tribunal de seleccién como 6rgano administrativo de caracter técnico estda sometido no seu
funcionamento 4 normativa dos érganos colexiados, debendo garantirse a sua independencia
e discrecionalidade técnica, calidades que implican a stia capacidade de tomar decisiéns libres
de mandatos xerarquicos, baseadas nos seus cofiecementos e competencias técnicas, que

deben aplicar segundo criterios discrecionais, e son precisamente estes elementos os que
reforzan a necesidade de someter a stia actividade e as s(as decisions ao escrutinio publico,
pois para o necesario control desta discrecionalidade e para acreditar o seu exercicio
obxectivo e ponderado, é imprescindible a existencia e o acceso a informacion que usan estes
érganos para tomar as sdas decisions, e mais se serve para obxectivalas. O acceso a este tipo
de informacién é obrigado en coherencia cos principios de publicidade, transparencia e
obxectividade, entre outros, que establece a lexislacién vixente para rexer os procesos de
seleccién para o emprego publico.

O caracter interno da informacion solicitada unicamente xustifica a sua denegacion no caso
de que a mesma non tefia relevancia ou interese publico cousa que non sucede neste caso,
por canto a informacién solicitada ten importancia crucial para garantir a obxectividade do
tribunal, xa que da sua aplicacion vai depender a seleccion das persoas candidatas ao emprego
publico, de indubidable interese publico.

Portanto, procede a estimacion da reclamacion presentada, debendo o Concello proporcionar
a informacién solicitada ao interesado, na medida que esta documentacion exista
efectivamente. No caso de que parte desta documentacion non exista, como pode ser o
documento do tribunal cos contides minimos dos supostos practicos, debéselle comunicar
expresamente ao interesado.

0 Concello de Ferrol non resolveu a solicitude de acceso & informacion do interesado, polo
que debe lembrarselle que, de acordo co disposto no artigo 20.6 da Lei 19/2013, o
incumprimento reiterado da obrigacion de resolver en prazo ten a consideracion de infraccion
grave para os efectos da aplicacion aos responsables do réxime disciplinario previsto na
correspondente normativa reguladora.

En base aos feitos e fundamentos de dereito anteriormente expresados, a Comision da
Transparencia,

ACORDA

Primeiro: Estimar a reclamacion presentada por on data do 2 de
outubro de 2020, contra a desestimacion por silencio administrativo da sua solicitude de
acceso 4 informacién ante o Concello de Ferrol, referente ao proceso selectivo do Concello de
Ferrol, convocado polo anuncio publicado no Boletin Oficial da Provincia n? 62 (1/4/2019),
para a seleccion dun/ha funcionario/a interino, grupo A, subgrupo A1, Escala de
Administracién Especial, subescala Técnica Superior, denominacion Técnico/a de Cultura,

O

Segundo: Instar ao Concello de Ferrol, a que, no prazo maximo de 10 dias habiles, responda a
peticidén de informacidn solicitada, respectando os limites dos artigos 14 e 15 da Lei 19/2013,
do 9 de decembro, e o artigo 22 da mesma lei, no que fai @ formalizacién do acceso.

Terceiro: Instar ao Concello de Ferrol, a que, no prazo maximo de 15 dias habiles, remita a
esta Comision da Transparencia copia do envio ao reclamante da informacidn solicitada.

Contra esta resolucion que pon fin & via administrativa unicamente cabe, en caso de
desconformidade, interpofier recurso contencioso-administrativo no prazo de dous meses,
contados desde o dia seguinte & notificacidon desta resolucion, ante a Sala do contencioso-
administrativo do Tribunal Superior de Xustiza de Galicia, de conformidade co previsto no
artigo 10.1 da Lei 29/1998, do 13 de xullo, reguladora da xurisdicidon contencioso-
administrativa.

Santiago de Compostela,

